
Ordutegia

Asteartetik larunbatera: 10 - 14 eta 17 - 20:30
Igande eta jai egunetan: 10 - 14
Astelehenetan itxita

Horario

Martes a sabado: 10-14y 17 -20:30 h
Domingos y festivos: 10 - 14 h

Lunes cerrado

Opening hours

Tuesday to Saturday: 10-14 and 17 - 20:30 h
Sundays and holidays: 10 - 14 h

Monday closed

sarrera doan | entrada libre | admission free

MIKEL ERKIAGA

Amu bakoitzean

2022ko martxoak 29 - maiatzak 29

Rekalde Aretoak MIKEL ERKIAGAren Amu bakoitzean
erakusketa antolatu du, barriek programaren baitan, zeinaren
helburua baita Bizkaiko Foru Aldundiaren arte plastiko eta
bisualen beken onuradun izan diren artisten lana ezagutzera
ematea.

Erakusketa honetarako bildutako lanek argazkia eta pintura
uztartzen dituzte, pintura jardueran sakontzeko xedeaz betiere.
Amu bakoitzean izenburuak ikerketa horrek ezkutatzen duen
tranpa iradokitzen du; izan ere, margolariaren lan-prozesuan
amu modura dihardute bi diziplinek, batak bestearekiko,
lortu arte bikoiztasun bakar berean korapilatutako obra
multzo bat osatzea.

Aretoan, ikusgai dira formatu handiko piezak, formatu txikia-
goko beste batzuekin batera, baita Polaroid argazki batzuk
ere. Argazki-objektu horietan gertatzen diren kolore altera-
zioak eta kadentziak abiapuntu hartu zituen artistak, hain
zuzen ere, ingurunea birpentsatu eta esanahi berri bat ema-
tea posible ote litekeen ikertzen hasteko. Argazki-objektu ho-
rieck argazki-pintura ere badira, halaber, eta horixe da
eraldatuta eta hasierako adierazpenaz gabetuta ageri diren
pieza horietako bakoitzaren atzean sumatzen den ideia.

rekalde lNEEY Recalde, 30 - 48009 Bilbao - Tfno. +34 94 4068532 - www.salarekalde.bizkaia.eus



Argazkilaritza eta pintura bereizten dituzten ertzak orobat
interpreta litezke bi hizkuntzen arteko lotura egiten duen zubi
gisa.

Polaroid irudia, dituen ezaugarri plastiko eta bisualei esker,
bilaketa piktorikorako teknika bihurtzen da. Horrela,
begiradaren bisorean ezarritako iragazki bat balitz bezala, bi-
lakaera bat gertatzen da zeinak igarotzen baititu paisaiak eta
objektuak argazkitik ikusiak izan daitezen pintura balira
bezala, eta, aldi berean, argazkiak atereaz ariketa piktoriko
modura.

Orain egun batzuk, halabeharrez topo egin nuen Mikelekin,
eta erakusketarako aukeratu zuen obraren parte bat erakutsi
zidan. Haren lantokian ulertu nituen pieza hauei eta beste
hainbati forma eman dieten hainbat esperimentazio-prozesu.
Bada haietan halako hurbiltze piktoriko bat, zuhurra hastape-
nean. Behaketa ezinbestekoa da garapen horretan, eraikitzen
baita pixkanaka eta gero eta modu erabakiagoan esku hartuz
erabiltzen dituen euskarrietan.

Harritu ninduen jakiteak nola pieza batzuk beren azken
adierazpen-formetan ixten direla dirudienean, bilaketa berri
bat sortzen den eta prozesuak jarraitzen duen. Era horretan,
askotariko irakurketei bide ematen die irudiak. Ekintza hetsiki
piktorikoak protagonismo handiagoa hartzen du lan prozesuan.
Hedatu egiten da, eta areagotu egiten du edozein argazkiren
gainean margotzeko irrika, edozein irudik balio ez duen
arren zeregin horretarako.

Argazkiari eusteko interesa nabarmena da haren lanean, oro
har, baina ez du horrek baldintzatzen. Badira apaingarriak,
loreak, eraikinak, balkoiak... testura eta koloreen mende ja-
rriak eta horiei lotuak, hasieratik hor egon den elkarrizketa
batean.

Jenni Alvarado
Marzo 2022

MIKEL ERKIAGA www.mikelerkiaga.com

Bilbon jaio zen 1994an. Arte Ederretako graduduna da (2016)
UPV/EHU Euskal Herriko Unibertsitatean, eta han egin zuen,
halaber, Pinturako Masterra (2017). Erasmus izan zen
Polonian, Wroclaw-ko ASPn, (2016). Tarde roja, hoja azul
bakarkako lana aurkeztu du Bilboko Juan Manuel Lumbreras
aretoan (2019) eta Sitsak Janiko Berbak, Arrigorriagako
erakusketa aretoan (2017).

Talde erakusketei dagokienez, aipatzekoak ditu, besteak
beste, Soplo. Arnasketa saiakerak, Euskal Museoan, Bilbon
(2021), eta Gallery. Delivery ‘Compartir la vida vivida,
Getxon eta Bilbon (2021).

Zenbait beka jaso, egonaldiak egin ditu, eta lankidetzan ari
da zenbait bitartekaritza programatan, hala nola GetxoArte
2021en; eta, 2022ko apirilean, Muturbeltzek antolatutako
Ondo Bizi arte egonaldian parte hartuko du. Paisaia edo
natura hilak gaitzat harturik, besteak beste, argazkiaren eta
pinturaren arteko tartea lausotzen saiatzen da.



